
devyA ArAtrikam

దేవ్యా ఆరాత్రికమ్

హరి ఓం
జయ దేవి జయ దేవి జయమోహనరూపే ।
మామిహ జనని సముద్ధర  పతితం భవకూపే ॥ధ్రువపదమ్  ॥
ప్రవరాతీరనివాసిని  నిగమప్రతిపాద్యే
పారావారవిహారిణి నారాయణి హ్వద్యే ।
ప్రపఞ్చసారే  జగదాధారే శ్రీవిద్యే
ప్రపన్నపాలననిరతే  మునివృన్దారాధ్యే  ॥ ౧॥
జయ దేవి జయ దేవి జయమోహనరూపే ।
మామిహ జనని సముద్ధర  పతితం భవకూపే ॥
దివ్యసుధాకరవదనే కున్దోజ్జ్వలరదనే 
పదనఖనిర్జితమదనే  మధుకైటభకదనే  ।
వికసితపఙ్కజనయనే పన్నగపతిశయనే
ఖగపతివహనే గహనే సఙ్కటవనదహనే ॥౨॥
జయ దేవి జయ దేవి జయమోహనరూపే ।
మామిహ జనని సముద్ధర  పతితం భవకూపే ॥
మఞ్జీరాఙ్కితచరణే  మణిముక్తాభరణే
కఙ్చుకివస్త్రావరణే  వక్త్రామ్బుజధరణే  ।
శక్రామయభయహరణే  భూసురసుఖకరణే
కరూణాం కురూ మే శరణే గజనక్రోద్ధరణే   ॥ ౩॥
జయ దేవి జయ దేవి జయమోహనరూపే ।
మామిహ జనని సముద్ధర  పతితం భవకూపే ॥
ఛిత్త్వా రాహుగ్రీవాం  పాసి త్వం విబుధాన్
దదాసి మృత్యుమనిష్టం  పీయూషం విబుధాన్।
విహరసి దానవఋద్ధాన్  సమరే సంసిద్ధాన్

మధ్వమునీశ్వరవరదే పాలయ సంసిద్ధాన్  ॥ ౪॥
జయ దేవి జయ దేవి జయమోహనరూపే ।
మామిహ జనని సముద్ధర  పతితం భవకూపే ॥
॥ ఇతి దేవ్యా ఆరాత్రికం  సమాప్తమ్ ॥

